Leafhawwer!

BISTÛ LEAFHAWWER FAN IT LÂNSKIP FAN DE FRYSKE WÂLDEN?
Jawis: hjir fiele wy ús thús, tusken it ‘smûk skaadzjend beamtegrien’. Yn dit prachtich âld kultuerlânskip. It is in foarrjocht dat wy hjir libje meie. 

In protte minsken en organisaasjes (lykas ‘It Fryske Gea’) sette har yn om dit moaie lânskip te bewarjen. Wy freegje dêrby dyn stipe.

De plannen foar it oanlizzen fan in grutte, fjouwerstrooks autowei tusken Dokkum en Nyegea betsjutte in oanslach op ús streek sa’t noch net earder fertoand is. Twatûzen bunder fan dit nasjonaal lânskip giet ferlern. Grutte fiadukten en op- en ôfritten bepale foar hûndert jier of mear it sicht. Natoer en boerelân wurde fersnipele.

It is no noch (krekt) net te let. Der binne alternativen. De leafhawwers fan de autodyk dogge faak oft de ferkearssituaasje allinne mar better wurdt as der sa ‘n brede dyk oanlein wurdt. Dat byld kloppet net! It kin oars en folle moaier. En dan kinne wy likegoed opsjitte oer in filefrije wei. De oanlis fan in alternative rûte is boppedat goedkeaper.
Oertsjûgje dysels en lit fernimme datst fan de Wâlden hâldst:

Kom tiisdeitejûn 29 maart 2011 nei partysintrum ‘De Pleats’ yn Burgum. 

Dy jûns hearst de feiten oer de ferkearssituaasje, sille wy sjen litte hoe ‘t it folle moaier kin mei de sintrale as, prate wy mei ferantwurdlike politisi oer in ridlik kompromis. It komplete program is fan freed 25 maart ôf te sjen op de webside fan GrienLinks: www.grienlinks.nl.

Stjoer dit berjocht troch!

Dit is in wichtige en miskien wol de lêste kâns om sjen te litten dat wy dizze wei heul graach moaier en oars wolle. Help mei om de seal fol te krijen: stjoer dit berjocht troch oan safolle mooglik minsken fan wa’st tinkst dat sy sympatyk foar ús ideeën oer steane: mei e-post, Hyves, Facebook of gewoan mei de post. 

